
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫০
দারোগার দপ্তর, ১৯৩ সংখ্যা।




আমার সাক্ষাতে তাহাকে এখানে আসিতে বলিলেন। সেকি এখনও সেখান হইতে ফিরিয়া আইসে নাই?”

 দা। কই, এখনও ত আসে নাই।

 আ। শীঘ্রই আসিবে বটে কিন্তু আমি ত ততক্ষণ বিলম্ব করিতে পারিব না। কে জানে,হয় ত ইহার মধ্যেই পুলিসের লোক এখানে আসিতে পারে।

 দা। এখানে আসিলে কিছু করিতে পারিবে না, তবে যদি—

 দাসী আর কোন কথা বলিতে সাহস করিল না দেখিয়া আমি বলিলাম, “তবে যদি কি? আমার নিকট কোন কথা বলিতে ভয় করিও না। আমার দ্বারা উপকার ভিন্ন কোন প্রকার অপকারের সন্তাবনা নাই।”

 দাসী বলিল, “আপনাকে কোন অবিশ্বাস নাই, আপনাকে সকল কথাই বলিতে পারি, কিন্ত কি জানি, যদি আর কোন লোক আমাদের এ সকল কথা শোনে, সেই জন্যই সাবধান হইতেছি।”

 আ। এখানে আপাততঃ আর কোন লোক নাই, তুমি স্বচ্ছন্দে সকল কথাই বলিতে পার। এখন কি বলিতেছিলে বল?

 দা। বলছিলাম, যদি রূপসী কোন প্রকার চীৎকার করিয়া পাঁচজনকে জানাইয়া দেয়, তাহা হইলেই সর্ব্বনাশ! মেয়েটা বড় দুষ্ঠু।

 আ। কেন?

 দা। সে না কি সেই বুড়োকে বিবাহ কর্তে পাগল হয়েছে।

 আ। বুড়ো কে?

 দ। কেন—যার সঙ্গে তার বিয়ের কথা।

